
historias inspiradas no teatro do absurdo de Samuel Beckett

Unha paisaxe desolada: podería ser un vertedoiro, unha
fábrica abandonada, unha trincheira, unha vella
estación. Ducias de cadeiras en montóns desordeados.
Tres personaxes abafados por completar unha tarefa
que non comprenden e que nunca rematan. Falan, calan,
discuten, retórcense, pelexan e danse apertas. Pasan
da angustia á euforia cada pouco. Non saben por que
están alí, nin o que lles espera. Parece que non poden
marchar. Benvidos, isto  é ABSURDIA.



ABSURDIA é un formato de improvisación, inspirado 
 no teatro do absurdo, e baseado na poética do
clown

ABSURDIA é tamén unha traxicomedia existencialista,
unha fábula que se rí do absurdo da condición humana.
Improvisacións alegóricas, situacións esperpénticas,
filosofía surrealista, diálogos delirantes e humor xestual.

ABSURDIA inspira a súa estética, dramaturxia, linguaxe  
e posta en escena en autores do teatro do absurdo
como Samuel Beckett ou Eugene Ionesco, no humor
negro de Roland Topor e a patafísica de Alfred Jarry.

Estudamos a fondo as estructuras e tropos destes
autores, para recrear en cada función atmósfera e os
temas propios destas obras. A soidade, desorientación
e desesperanza, pero tamén a inxenuidade e vileza das
personaxes, a súa fraxilidade e paixón, a traxicomedia 
 dos seus fracasos e da súa incesante incomunicación.



A través da técnica do  teatro de improvisación, os
textos, a dramaturxia, as escenas, van cobrando forma
mentres se realizan. facendo de ABSURDIA unha obra
que se crea en directo, ante os espectadores.

Os actores dan vida aos seus personaxes, improvisan
os seus diálogos e desenvolven as escenas a partir das
suxerencias do público e dos seus propios impulsos,
desplegando unha historia única, irrepetible, que vai
xurdindo momento a momento.



Entendemos os personaxes de Beckett coma pallasos
tráxicos, aturdidos, confusos, desesperados. Por iso
que a linguaxe e o timing do clown encaixan de xeito
preciso neste espectáculo. A nosa ampla experiencia
nesta arte, e interactuando co público, xogan a favor.

A comedia física de Chaplin ou Keaton, as rutinas de
pallasos clásicos, o humor verbal dos irmáns Marx,
tamén nos serven como referencia para esta montaxe.

Como proposta escenográfica, usamos entre 30 e 90
cadeiras para armar o espazo escénico. As cadeiras
serven para crear os espazos, os obxectos, para xerar
momentos específicos, de xeito móvil e adaptable. É un
modo minimalista e efectivo para crear ambientes e
localizacións no universo do absurdo. 

O deseño de luces realza esta proposta, pero é simple
dabondo como para poder adaptarse a diferentes
espazos con distintas dotacións. 



Dire﻿ción: Antón Coucheiro e Walter Velázquez
Elenco: Dani Blanco, Arturo Cobas e Antón Coucheiro
Asistente coreográfica: Paula Quintas
Luces: Beatriz Rubio
Espazo sonoro: Daniel Blanco
Produción: Cou.Media. 
Vestiario: CDG
Colabora: CDG e TheMomento Impro.

Xénero:  Teatro de improvisación, clown.
Estilo:  Traxicomedia, teatro do absurdo.
Duración:  60-70 minutos.
Público: Apto para todos os públicos.

Necesidades técnicas:  Dimensións min 5x4m. Camerino. 
40/90 cadeiras de calquera tipo para escenografía.
Adaptable ao cadro de luces e o son dispoñibles. 

Pallaso, artista de circo, improvisador e docente. Licenciado na
National Center for Circus Arts Londres na modalidade de
malabares e clown. Formado en Mimo na escola Theatre de L ́
Ange Fou & International Corporeal de Londres. Destaca o seu
solo de clown Nono, cunha longa traxectoria. Coa compañía
Pistacatro actúa en espectáculos internacionais como Orquestra
de Malabares ou Mezzo. Tamén dirixe espectáculos de circo.

Actor, director, improvisador e payaso. Estudiou teatro e danza
en Compostela (Espazo Aberto) e Praga (HAMU),  circo en Río 
 (Fundiçâo Progesso), Máster de Guión  na URJC (Madrid),
Diplomado de Impro en Bogotá, Mestrado en Direçâo Teatral en
Porto (ESMAE) e formado en clown e impro cos mellores mestres
internacionais. Traballa  en compañías como Matarile, Chévere,
PistaCatro, CDG, CDN, etc. Tamén en cine e TV (Fariña,
Serramoura, Rapa, etc.) Dirixiu dúas curtas premiadas e varios
shows (Cigânì, Psicópata, Smart, Sonámbulo, Múltiple, Home...)
actuando en máis de 15 países. É mestro de impro e de clown.

Antón Coucheiro         

Arturo Cobas         

Artista de circo, improvisador, profe de mates, narrador oral e
pallaso. Crea compañías como Assircópatas ou Muu e produce os
seus espectáculos unipersonales  de circo, de contacontos e de
clown (Rogelio), cos que viaxou por numerosos países. Tamén é
docente de improvisación e de disciplinas circenses.
Recentemente acaba de publicar o seu libro de contos
"Marmuraban as miñas veciñas".

Daniel Blanco

Dani Blanco, Arturo Cobas y Antón Coucheiro levan 20 anos
exercendo como clowns e máis de 10 como improvisadores.
Formaron parte da compañía TheMomento, pioneira e
referente da impro en Galicia desde 2011, e responsable dos
Festivaies Imperdible e ImproMaxín. Habitualmente acoden a
encontros internacionais en Latinoamérica, e crean formatos
de impro asociadas ás obras do Centro Dramático Galego.

colabora:


